
Nova app da mobile banking da la BCG per iOS ed 
Android – ussa cun pajaments e commerzi a la bursa 
 
Cuira, ils 8 da fanadur 2013 – La Banca Chantunala Grischuna (BCG) metta en funcziun ina 

nova app da mobile banking. Cun l'applicaziun vasta pon ins far ussa tut ils pajaments 

usitads. La funcziun da scannar integrada procura per in'endataziun svelta e simpla dals 

cedels da pajament. En pli è il commerzi a la bursa pussaivel. L'app gratuita per iOS ed 

Android è vegnida sviluppada da la purschidra da servetschs informatics svizra Netcetera. 

 

L'internet mobil è daventà in element indesistibel. Adina dapli persunas utiliseschan in telefon mobil 

per retschaiver infurmaziuns dal web a moda simpla, svelta e cumadaivla. «Cun la nova applicaziun 

resguardain nus quest basegn e purschain a nossas clientas ed a noss clients in'applicaziun segira e vasta 

per il mobile banking», explitga Eduard Gasser, commember da la direcziun generala da la BCG 

l'extensiun da la purschida online. 

 

L'app gratuita per iOS ed Android pussibilitescha l'endataziun da tut ils pajaments usitads. Grazia a la 

funcziun da scannar integrada per cedels da pajament oranschs e cotschens na ston ins betg pli scriver 

giu detagliadamain las indicaziuns. Cun la funcziun da la bursa pon ins administrar incumbensas u dar 

novas incumbensas. Indicaziuns davart curs da stgomi, ina survista da novitads da la BCG ed 

indicaziuns davart ils lieus da las agenturas e dals bancomats da la BCG cumpletteschan la purschida. 

 

L'app gratuita ed ulteriuras infurmaziuns èn disponiblas sin www.gkb.ch/gkbapp.  

 
 
A Vossas dumondas respunda gugent: 
eduard.gasser@gkb.ch 
Manader IT/Operations, commember da la direcziun generala|+41 81 256 94 60 
 
Il sectur Marketing & communicaziun As gida gugent a 
cuntanscher il pli svelt pussaivel Vossa persuna da contact: 
As drizzai a thom.mueller@gkb.ch |+41 81 256 83 11 
ubain a hans-peter.rest@gkb.ch |+41 81 256 83 10. 
 
 
 

 

Banca Chantunala Grischuna – il leader en il Grischun 
 

La Banca Chantunala Grischuna porscha tut quai ch’i dovra per ina banca universala moderna – per persunas privatas, 
l’economia ed il maun public. La banca occupa 1'114 collavuraturas e collavuraturs (stadi dals 31-12-2012). En il chantun 
Grischun cun sias numerusas vals e pliras linguas, è l’interpresa represchentada cun 66 agenturas, la sedia principala sa 
chatta a Cuira. La Banca Chantunala Grischuna è participada a la Banca Privata Bellerive SA ed a la Private Client Bank 
SA a Turitg. En il resultat annual preschenta ella cun ina summa da bilantscha da CHF 19,364 milliardas in gudogn brut 
consolidà da CHF 217,5 milliuns. Il scrit da participaziun BCG è quotà a la bursa dapi ils 10 da settember 1985. 
 

Termins 
Rendaquint semestril 2013: 26 da fanadur 2013 
  
 

 

http://www.gkb.ch/gkbapp
mailto:eduard.gasser@gkb.ch
mailto:thom.mueller@gkb.ch
mailto:hans-peter.rest@gkb.ch

